
Ohcejoga gielda Beavdegirji 4/2024 1 
 
Čuvgehuslávdegoddi § 48 14.05.2024 
 

Beavdegirjji dárkkisteaddjit: 

Čuvgehuslávdegoddi    
 
 
Áigi 14.05.2024 dii. 13:00 - 14:15 
 
Báiki Teams-heivehus 
 
Gieđahallon áššit 
 
§ Bajilčála Siidu 
48 Lágalašvuohta ja mearridanváldi 4 
49 Beavdegirjedárkkisteaddjiid válljen 5 
50 Bargoortnega dohkkeheapmi 6 
51 Áššit diehtun 7 
52 Ruhtadili birra oanehaččat 8 
53 Plána doarjut eallilan olbmuid Ohcejoga gielddas 2024–

2025.  
9 

54 Ohcejoga čuvgehusdoaimmas galledeaddji 
olggobealskuvlejeaddjiid bálkkát   

10 

55 Sámegielat luohkáoahpaheaddji virgesadjásašvuohta 
1.8.2024-31.7.2025 

11 

56 Ohcejohnjálmmi skuvlla suomagielat luohkáoahpaheaddji 
mearreáigásaš virgi 1.8.2024-31.7.2025 

12 

57 Gáregasnjárgga skuvlla sámegielat 
árrabajásgeassinoahpaheaddji mearreáigásaš virgi 
1.8.2024-31.7.2025 

13 

58 Gáregasnjárgga skuvlla skuvlavázzinbagadalli doaibma 
lohkanjahkái 2024-2025 

14 

59 Fápmudus dahkat mearrádusaid 15 
60 Ohcejoga skuvllaid áiggeájit 2024-2025 16 
61 Persovnnalaš veahkki Ohcejohnjálmmi skuvlii 18 
62 Sámenuoraid dáiddadáhpáhus 19 
63 Nuoraidráđi evttohus: Nuoraidráđi doaimmain 

oahppočuoggáid Ohcejoga sámelogahagas 
21 

64 Ohcejoga Nuoraidráđi bealiváldin Ohcejoga skuvlii ja 
Sámelogahahkii sirdašuvvat 45 minuhta oahppodiimmuin 
75 minuhta oahppodiimmuide. 

22 

65 Prošeaktahoavda sámegielaid gáiddusoahpahusprošektii 
lohkanjahkái 2024-2025 

23 

66 Mánáiddikšu doaibma Njuorggáma beaiveruktui 1.6.2024-
31.8.2024 

24 

 



Ohcejoga gielda Beavdegirji 4/2024 2 
 
Čuvgehuslávdegoddi § 48 14.05.2024 
 

Beavdegirjji dárkkisteaddjit: 

Oassálastit 
 
 Namma Dii. Doaibma Lassedieđut 
Mielde Guttorm Urho 13:00 - 14:15 Ságadoalli  
 Halonen Kai 13:05 - 14:15 Lahttu  
 Aikio Elle 13:00 - 14:15 Lahttu  
 Aikio Esko 13:00 - 14:15 Lahttu  
 Koistinen  Miia 13:00 - 14:15 Várrelahttu  
 Jämsä Joel 13:00 - 14:15 Várrelahttu  
 
Eret Hekkanen Eemeli Várreságadoalli  
 Valle Liisa Lahttu  
 Seurujärvi Pirjo Lahttu  
 Adamova Anastassia Várrelahttu  
 Koskenniemi Mika Várrelahttu  
 Holma Lotta-Inkeri Várrelahttu  
 Holmberg Aslak Várrelahttu  
 Niittyvuopio Anni-Sofia Várrelahttu  
 Länsman Vesa  Gielddaráđđehusa 

ovddasteaddji 
 

 
Eará Kaisa Tapiola-Länsman 13:00 - 14:15 Asttuáiggečálli, 

áššemeannudeaddji 
 

 Kontio Päivi 13:00 - 14:15 Gielddahoavda  
 Guttorm Väinö 13:00 - 14:15 Gielddaráđđehusa 

ságadoalli 
 

 Niemelä Saima  13:00 - 14:15 Nuoraidráđi 
ovddasteaddji 

 

 Jääskö Neeta  13:00 - 14:15 Dulka  
 Lukkari Maritta 13:00 - 14:15 Beavdegirjedoalli  
 
Vuolláičállosat 
 
 
   
 ságadoalli beavdegirjedoalli 
 Urho Guttorm Maritta Lukkari 
 
 
Gieđahallon áššit 
  48 - 66 
 
 
Beavdegirjji dárkkisteapmi 
 

 
 
 
Miia Koistinen  Elle Aikio 

 
 
Beavdegirji lea dollojuvvon albmosis 
 

 21.05.2024  

Čuvgehuslávdegoddi § 48 14.05.2024 
 

Beavdegirjji dárkkisteaddjit: 

Almmuhantávvala dikšu 
Lágalašvuohta ja mearridanváldi 
 
Čuvgldg 14.05.2024 § 48  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš.  
 
Mearrádus:  
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš.  
 
Kai Halonen bođii čoahkkimii dán paragráfa áigge. 

Čuvgehuslávdegoddi § 49 14.05.2024 
 

Beavdegirjji dárkkisteaddjit: 

Beavdegirjji dárkkisteaddjiid válljen 
 
Čuvgldg 14.05.2024 § 49  

Válljet čoahkkimii guokte beavdegirjedárkkisteaddji.  
 
Mearrádus: 
 
Beavdegirjedárkkisteaddjin válljejuvvuiga Miia Koistinen ja Elle Aikio. 

  
 



Ohcejoga gielda Beavdegirji 4/2024 5 
 
Čuvgehuslávdegoddi § 50 14.05.2024 
 

Beavdegirjji dárkkisteaddjit: 

Bargoortnega dohkkeheapmi 
 
Čuvgldg 14.05.2024 § 50  

Evttohus: 
 
Čuvgehuslávdegoddi dohkkeha čoahkkima áššiid 
gieđahallanortnega áššelisttu mielde.  
 
Mearrádus: 
 
Čuvgehuslávdegoddi dohkkehii čoahkkima áššiid 
gieđahallanortnega áššelisttu mielde oktan lasselisttuin. 

Čuvgehuslávdegoddi § 51 14.05.2024 
 

Beavdegirjji dárkkisteaddjit: 

Áššit diehtun 
 
Čuvgldg 14.05.2024 § 51  

Virgehálddašeaddjimearrádusat 
 
Skuvlaborramušjearahallama bohtosat 
 
ođđa buresveadjinhoavdda álggaheapmi virggis 
 
Mearrádus: 
 
Merkejuvvojedje diehtun. 

Čuvgehuslávdegoddi § 52 14.05.2024 
 

Beavdegirjji dárkkisteaddjit: 

Ruhtadili birra oanehaččat 
 
Čuvgldg 14.05.2024 § 52  

Gullat ruhtadili birra oanehaččat. 
 
Evttohus: 
 
Merkejuvvojit diehtun. 
 
Mearrádus: 
 
Merkejuvvojedje diehtun. 

Čuvgehuslávdegoddi § 53 14.05.2024 
 

Beavdegirjji dárkkisteaddjit: 

Plána doarjut eallilan olbmuid Ohcejoga gielddas 2024–2025.  
 
84/00.01/2023 
 
Čuvgldg 14.05.2024 § 53  

Duogáš: 
 
Ohcejoga gielddas lea maŋimuš háve gárvvistuvvon plána doarjut 
eallilan olbmuid doaimmaid 2014–2016. Dán maŋŋá plána ii leat 
beaividuvvon čálalaš hápmái.  
 
Plána lea láhkageatnegahtton ja sode-ođastusa maŋŋá dili galgá 
geahčadit ođđasit. Seammás galgá váldit vuhtii, ahte sosiála- ja 
dearvvasvuođabálvalusaid buvttadeapmi lea sirdašuvvan 1.1.2023 
Lappi buresveadjinguovllu ovddasvástádussan. 
 
Gielddas ollašuhttui jearahallan eallilan olbmuide juovla-
ođđajagimánus 2023–2024. Jearahallama bohtosat gieđahallojedje 
doaibmaváttogiid- ja boarrásiidráđi čoahkkimis.  
Jearahallama bohtosiid vuođul beaividuvvui Plána doarjut eallilan 
olbmuid Ohcejoga gielddas 2024–2025.  
 
Plána doarjut eallilan olbmuid lea siidomateriálan. 
 
Ášši válmmaštalai gielddahoavda Päivi Kontio. 
 
Evttohus: 
 
Čuvgehuslávdegoddi dohkkeha Plána doarjut eallilan olbmuid 
Ohcejoga gielddas ja evttoha dan ain gielddaráđđehussii ja 
váldostivrii dohkkehan láhkai. 
 
Mearrádus: 
 
Mearrádus evttohusa mielde. 

Čuvgehuslávdegoddi § 54 14.05.2024 
 

Beavdegirjji dárkkisteaddjit: 

Ohcejoga čuvgehusdoaimmas galledeaddji olggobealskuvlejeaddjiid bálkkát   
 
83/02.07.01/2023 
 
Čuvgldg 14.05.2024 § 54  

Ohcejoga čuvgehusdoaimmas galledit dávjá olggobealskuvlejeaddjit. 
Vai sidjiide máksojuvvon bálkkát livčče oktilaččat ja rahpasat, de 
hattiid galggašii mearridit ovddalgihtii. Dál dákkár 
haddemearrideapmi ii leat.   
 
Sámegielaid gáiddusoahpahusprošeavttas leat máksán 
olggobealskuvlejeaddjiide 60 €/ h.   
 
Ášši válmmaštalai gielddahoavda Päivi Kontio. 
 
Evttohus: 
 
Ohcejoga čuvgehusdoaimmas galledeaddji skuvlejeaddjiid bálkkáid 
máksit čuovvovaš haddemearrideami mielde: 
 
1-3 h 60 €/h 
4-10 h 40 €/h 
badjel 10 h soahpat sierra 
 
Mátkebuhtadusaid máksit sierra. 
 
Mearrádus: 
 
Mearrádus evttohusa mielde. 

Čuvgehuslávdegoddi § 55 14.05.2024 
 

Beavdegirjji dárkkisteaddjit: 

Sámegielat luohkáoahpaheaddji virgesadjásašvuohta 1.8.2024-31.7.2025 
 
71/01.01.01/2023 
 
Čuvgldg 14.05.2024 § 55  
  

Sámegielat luohkáoahpaheaddji virgesadjásašvuohta 1.8.2024-
31.7.2025  (Kuntarekry ohcannr 595109), lea leamaš rabas ohcan 
láhkai Kuntarekry, bargofápmohálddahusa ja maiddái gieldda 
neahttasiidduin ja gieldda almmuhantávvalis. Ohcanáigi nogai 
23.4.2024. Mearreáiggi siste virgesadjásašvuođa ozai Ahlakorpi 
Anni. 
Ohcanalmmuhus, čoahkkáigeassu ohccis ja ohcamušáššegirjjit leat 
oaidnin láhkai čoahkkimis. 
 
Ášši válmmaštalai vs. árrabajásgeassinhoavda ja Ohcejohnjálmmi 
skuvlla hálddahuslaš rektor Siw Westerback. 
 
Evttohus: 
 
Mearreáigásaš virgái válljejuvvo Ahlakorpi Anni. Son lea sámegielat 
ja sus lea bargohárjánupmi Ohcejohnjálmmi skuvlla 
luohkáoahpaheaddji doaimma dikšumis.  
  
Mearrádus: 
 
Mearrádus evttohusa mielde. 

Čuvgehuslávdegoddi § 56 14.05.2024 
 

Beavdegirjji dárkkisteaddjit: 

Ohcejohnjálmmi skuvlla suomagielat luohkáoahpaheaddji mearreáigásaš virgi 1.8.2024-
31.7.2025 
 
71/01.01.01/2023 
 
Čuvgldg 14.05.2024 § 56  

Ohcejohnjálmmi skuvlla suomagielat luohkáoahpaheaddji 
mearreáigásaš virgi 1.8.2024-31.7.2025 (Kuntarekry ohcannr 
595084), lea leamaš rabas ohcan láhkai Kuntarekry, 
bargofápmohálddahusa ja maiddái gieldda neahttasiidduin ja gieldda 
almmuhantávvalis. Ohcanáigi nogai 23.4.2024, mearreáiggi siste 
bođii okta ohcamuš. 
Virggi ozai Wacklin Mikael. Ohcanalmmuhus, čoahkkáigeassu 
ohcciin ja ohcamušáššegirjjit leat oaidnin láhkai čoahkkimis. 
 
Ášši válmmaštalai vs. árrabajásgeassinhoavda ja Ohcejohnjálmmi 
skuvlla hálddahuslaš rektor Siw Westerback. 
 
Evttohus: 
 
Virgái válljejuvvo Wacklin Mikael, geas lea luohkáoahpaheaddji ja 
sierraluohkáoahpaheaddji gelbbolašvuohta. 
 
Mearrádus: 
 
Mearrádus evttohusa mielde. 

Čuvgehuslávdegoddi § 57 14.05.2024 
 

Beavdegirjji dárkkisteaddjit: 

Gáregasnjárgga skuvlla sámegielat árrabajásgeassinoahpaheaddji mearreáigásaš virgi 
1.8.2024-31.7.2025 
 
71/01.01.01/2023 
 
Čuvgldg 14.05.2024 § 57  

Gáregasnjárgga skuvlla sámegielat giellalávgunluohká 
mearreáigásaš luohkáoahpaheaddji virgi 1.8.2024-31.7.2025 
(Kuntarekry ohcannr 590045), lea leamaš rabas ohcan láhkai 
Kuntarekry, bargofápmohálddahusa ja maiddái gieldda 
neahttasiidduin ja gieldda almmuhantávvalis. Ohcanáigi nogai 
25.4.2024, mearreáiggi siste bođii okta ohcamuš. 
Virggi ozai Niittyvuopio Suvi. Ohcanalmmuhus, čoahkkáigeassu 
ohccis ja ohcamušáššegirjjit leat oaidnin láhkai čoahkkimis. 
 
Ášši válmmaštalai rektor Laura Niittyvuopio-Valle. 
 
Evttohus: 
 
Virgái válljejuvvo Niittyvuopio Suvi, geas lea árrabajásgeassima 
oahpaheaddji gelbbolašvuohta. 
 
Čoahkkimis addojuvvon áššemeannudeaddji 
nuppástusevttohus:   
 
Gáregasnjárgga skuvlla sámegielat árrabajásgeassinoahpaheaddji 
mearreáigásaš virgi nuppástuhtto namman sámegielat 
luohkáoahpaheaddji virgi ovda- ja álgooahpahussii.   
 
Evttohuvvo, ahte virgái válljejuvvo Suvi Niittyvuopio-Nieminen. Son 
lea dikšon virggi lohkanjagiid 2022-2023 ja 2023-2024 ja dikšon 
barggus bures.  
 
Mearrádus: 
 
Mearrádus čoahkkimis addon nuppástusevttohusa mielde. 

Čuvgehuslávdegoddi § 58 14.05.2024 
 

Beavdegirjji dárkkisteaddjit: 

Gáregasnjárgga skuvlla skuvlavázzinbagadalli doaibma lohkanjahkái 2024-2025 
 
71/01.01.01/2023 
 
Čuvgldg 14.05.2024 § 58  

Gáregasnjárgga skuvlla skuvlavázzinbagadalli doaibma lohkanjahkái 
2024-2025 (Kuntarekry ohcannr 590023), lea leamaš rabas ohcan 
láhkai Kuntarekry, bargofápmohálddahusa ja maiddái gieldda 
neahttasiidduin ja gieldda almmuhantávvalis. Ohcanáigi nogai 
25.4.2024. Mearreáiggi siste bohte njeallje ohcamuša. Doaimma 
ohce Pesonen Arja, Laakso Anne, Schichmann Cecilia ja Sarre Sari. 
Ohcanalmmuhus, čoahkkáigeassu ohcciin ja ohcamušáššegirjjit leat 
oaidnin láhkai čoahkkimis. 
 
Ášši válmmaštalai rektor Laura Niittyvuopio-Valle. 
 
Evttohus: 
 
Čuvgehuslávdegoddi guođđá doaimma deavddekeahttá feaillalaš 
ohcanalmmuhusa dihte. 
 
Mearrádus: 
 
Mearrádus evttohusa mielde. 

Čuvgehuslávdegoddi § 59 14.05.2024 
 

Beavdegirjji dárkkisteaddjit: 

Fápmudus dahkat mearrádusaid 
 
46/00.02.04/2020 
 
Čuvgldg 14.05.2024 § 59  

Čuvgehusdoaimmas leat deavddekeahttá vel máŋga mearreáigásaš 
ja bissovaš virggi ja doaimma lohkanjahkái 2024–2025, iige leat 
sihkkar, ahte buohkat, geat leat válljejuvvon virggiide ja doaimmaide, 
vuostáváldet virggi/doaimma.  
 
Gieldda stivrennjuolggadusa mielde 
virgehálddašeaddjimearrádusain sáhttá bálkáhit eanemustá 6 mb 
virge- dahje bargogaskavuhtii. Dán guhkit mearrádusain dahje 
soahpamušain mearridanváldi lea lávdegottis. Lávdegoddi sáhttá 
sirdit mearridanválddi virgehálddašeaddjái. 
 
Ášši válmmaštalai gielddahoavda Päivi Kontio. 
 
Evttohus: 
 
Čuvgehuslávdegoddi fápmuda  
 
1)  vs. árrabajásgeassinhoavdda ja Ohcejohnjálmmi hálddahuslaš 
rektora Siw Westerback/buresveadjinhoavdda/gielddahoavdda 
válljet bargiid árrabajásgeassima, Ohcejohnjálmmi skuvlla ja 
Sámelogahaga bissovaš dahje mearreáigásaš virggiide ja 
doaimmaide dassážii, go čuvgehuslávdegoddi čoahkkana vuosttas 
háve čakčalohkanbajis 2024 
 
2) vs. prošeaktahoavdda Laura Ylinampa válljet bargiid sámegielaid 
gáiddusoahpahusprošeavtta mearreáigásaš virggiide ja doaimmaide 
lohkanjahkái 2024-2025 
 
3) buresveadjinhoavdda/gielddahoavdda válljet bargiid 
čuvgehusdoaimma eará bissovaš dahje mearreáigásaš virggiide ja 
doaimmaide ja dahkat eará vejolaš hohpolaš mearrádusaid, maid 
lávdegoddi dahká dassážii, go čuvgehuslávdegoddi čoahkkana 
vuosttas háve čakčalohkanbajis 2024. 
 
Mearrádusat addojit čavčča vuosttas čoahkkimis diehtun 
lávdegoddái. 
 
Mearrádus: 
 
Mearrádus evttohusa mielde. 

Čuvgehuslávdegoddi § 60 14.05.2024 
 

Beavdegirjji dárkkisteaddjit: 

Ohcejoga skuvllaid áiggeájit 2024-2025 
 
85/12.01.09/2023 
 
Čuvgldg 14.05.2024 § 60  

Asttuáiggedoaibma lea ožžon Lappi EJB:s Áiggeáji Suoma málle 
veahkkeruđa 25 500 euro mánáide oaivvilduvvon áiggeádje- ja 
riekkesdoaimma ordnema várás skuvlabeivviid oktavuhtii 
lohkanjahkái 2024-2025.  
Veahkkeruhta gokčá prošeavtta goluin eanemustá 70 % ja gieldda 
iežasruhtadeapmi galgá leat unnimustá 30 %, nappo 10 928,57 
euro.  
Prošeavttain leat jurddašan ordnet čuovvovaš riekkesdoaimmaid: 
  
Gáregasnjárga: Seaidnegoargŋun/piáno čuojaheapmi, dánsun 3 
joavkku, báhčin/valáštallan ja korespáppa speallan. 
 
Njuorggán: Vuojadeapmi ja akrobatiija. 
 
Ohcejohka: Piáno čuojaheapmi, vuojadeapmi, teknihkalaš 
huksen/matematihkka ja máŋggalágan valáštallama joavku, 
 
Prošeavtta golloárvvoštallan lea 36 428,57 euro, gieldda 
iežasruhtadeapmi lea 10 928,57 euro. 
 
  Jahki 2024 Jahki 2025 Oktiibuot 
 
Boađut  8 925 16 575 25 500  
Manut  12 750 23 678,57 36 428,57
   
Netto  3 825 7 103,57 10 928,57 
 
Ášši válmmaštalai asttuáiggečálli Kaisa Tapiola-Länsman 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii: 
 
1. lassemearreruđa juolludeami Ohcejoga skuvllaid áiggeájit 2024-
2025- prošektii válmmaštallama mielde jahkái 2024, 
 
2. mieđihit prošektii álggahanlobi ja prošektii vuođđuduvvo 
gollobáiki, 
 
3. asttuáiggečálli beali mánotbaji bálkágoluid sirdima prošektii jahkái 
2024 asttuáiggedoaimma geavahanváriin, dáinna gokčojuvvo oassi 
jagi 2024 gieldda iežasruhtadeamis. 

Čuvgehuslávdegoddi § 60 14.05.2024 
 

Beavdegirjji dárkkisteaddjit: 

4. jagi 2025 dáfus prošeakta váldojuvvo vuhtii bušeahttaárvalusa 
gárvvisteamis. Asttuáiggečálli beali mánotbaji bálkágolut 
váldojuvvojit vuhtii bušeahta čállimis seamma láhkai go jagi 2024. 
 
 
Mearrádus: 
 
Mearrádus evttohusa mielde. 
 

  
 



Ohcejoga gielda Beavdegirji 4/2024 17 
 
Čuvgehuslávdegoddi § 61 14.05.2024 
 

Beavdegirjji dárkkisteaddjit: 

Persovnnalaš veahkki Ohcejohnjálmmi skuvlii 
 
71/01.01.01/2023 
 
Čuvgldg 14.05.2024 § 61  

Persovnnalaš veahki bargosadji, mii lea vuosttas sajis 
Ohcejohnjálmmi skuvla, (Kuntarekry ohcannr 597367), lea leamaš 
rabas ohcan láhkai Kuntarekry, bargofápmohálddahusa ja maiddái 
gieldda neahttasiidduin ja gieldda almmuhantávvalis. Ohcanáigi 
nogai 3.5.2024. Mearreáiggi siste bohte golbma ohcamuša. 
Doaimma ohce Malmberg Katariina, Labigne Laurent ja Schichmann 
Cecilia. 
Ohcanalmmuhus, čoahkkáigeassu ohcciin ja ohcamušáššegirjjit leat 
oaidnin láhkai čoahkkimis. 
 
Ášši válmmaštalai vs. árrabajásgeassinhoavda ja Ohcejohnjálmmi 
skuvlla hálddahuslaš rektor Siw Westerback. 
 
Evttohus: 
 
Persovnnalaš veahki doibmii válljejuvvo Malmberg Katariina, guhte 
lea leamašan doaimmas lohkanjagi 2023-2024, ja geas lea 
lagasdikšára gelbbolašvuohta ja bargohárjánupmi doaibmat 
erenoamášmánáiguin. 
 
Mearrádus: 
 
Mearrádus evttohusa mielde. 

Čuvgehuslávdegoddi § 62 14.05.2024 
 

Beavdegirjji dárkkisteaddjit: 

Sámenuoraid dáiddadáhpáhus 
 
86/12.05.04/2023 
 
Čuvgldg 14.05.2024 § 62  

Sámenuoraid dáiddadáhpáhussii besse dán jagi oassálastit dušše 
beare dat nuorat, geain lei dáhpáhusas ovdanbuktin. 
  
Nuoraidráđđi ságastalai dáiddadáhpáhusa ja eará Sámedikki 
dáhpáhusaid ordnemiid ja dáhpáhusa ovddidanjurdagiid birra 
čoahkkimis 3/2024 4.5.2024, 5 §. 
 
Nuoraidráđđi mearridii evttohit čuvgehuslávdegoddái: 
 
Dáiddadáhpáhusa galgá prioriseret dehálamos Sámedikki 
dáhpáhussan. Nubbin geasuheaddji dáhpáhus lea Ijahis Idja ja 
uhcimus geasuheaddji Skábmagovat. 
 
Gielda galgá ordnet vejolašvuođa buot oahppiide, geat dohko fal 
háliidit, oassálastit dáhpáhussii. Nuoraide dehálamos oassi 
dáiddadáhpáhusas lea ovdanbuktinbeaivi. Dalle sii besset deaivat 
maid eará gielddaid nuoraid. 
 
Nuoraidráđđi mearridii evttohit Sámediggái: 
 
Vuosttas sajis nuoraid geasuha Sámedikki dáhpáhusain 
dáiddadáhpáhusa ovdanbuktinbeaivi, dasgo bargobájiid sisdoalut 
eai geasut, ja nuorat oassálastet daidda álo iežaset skuvlla 
oahppiiguin. Nuorat sávaše deaivat eará gielddaid nuoraid. Dát ii 
leat ollašuvvan eandalii Skábmagovain. 
 
Dáhpáhusaid bargobájiid sáhtášii ordnet ahkedásiid mielde, nu ahte 
iešguđege skuvllaid oahppit livčče seamma bargobájiin seamma 
ahkásaččaiguin, eaige dušše beare iežaset skuvlla oahppiiguin. Dát 
dagašii bargobájiid miellagiddevaččabun, go ii dárbbašivčče leat 
iežas luohkáskihpáriiguin maid Anára dáhpáhusas. 
 
Nuorat gal háliidit oassálastit dáiddadáhpáhussii, muhto erenoamážit 
nuorat háliidit oahpásmuvvat eanet eará guovlluid nuoraiguin 
láidejuvvon doaimmas (nu mo bargobájiin) ja muđui friija. 
 
Sámediggi galgá čoavdit latnja- ja sadjeváni áiggil, iige ohcat 
čovdosiid moadde vahku ovdal dáiddadáhpáhusa. Čuolmma 
čoavddus ii oaččo leat dat, ahte oasis oahppiin váldo eret 
oassálastinvejolašvuohta dáhpáhussii. 
 
Ášši válmmaštalai asttuáiggečálli Kaisa Tapiola-Länsman 
 
Evttohus: 

Čuvgehuslávdegoddi § 62 14.05.2024 
 

Beavdegirjji dárkkisteaddjit: 

Čuvgehuslávdegoddi mearrida nuoraidráđi evttohusa mielde 
prioriseret Sámenuoraid dáiddadáhpáhusa sáhttogoluid dáfus, go 
jagi 2025 bušeahttaárvalus gárvvistuvvo. 
 
 
Mearrádus: 
 
Mearrádus evttohusa mielde. 

Čuvgehuslávdegoddi § 63 14.05.2024 
 

Beavdegirjji dárkkisteaddjit: 

Nuoraidráđi evttohus: Nuoraidráđi doaimmain oahppočuoggáid Ohcejoga sámelogahagas 
 
87/12.00.01/2023 
 
Čuvgldg 14.05.2024 § 63  

Nuoraidráđđi lea mearridan čoahkkimis 3/2023 4.5.2024, 6 § evttohit 
čuvgehuslávdegoddái, ahte nuoraidráđi doaimmaide oassálastimis 
fidnešii 2 Ohcejoga sámelogahaga oahppočuoggá. Vai fidnešii 
oahppočuoggáid, de studeanta galggašii doaibmat nuoraidráđis olles 
baji. Dát geavahuvvo jo muhtin eará logahagain, nu mo Muonás. 
 
Ohcejoga sámelogahahkii heive, ahte nuoraidráđi doaimmas fidne 
oahppočuoggáid. Logahatkurssa 1 oahppočuokkis sisttisdoallá 19 
diimmu ja 2 oahppočuoggá fas 36 oahppodiimmu. Nurá-bagadalli 
galgá duođaštit, ahte studeanta lea oassálastán nuoraidráđi doibmii. 
  
Logahaga oahppomodulaid (ovdal kurssat) sáhttá ordnet juogo nu, 
ahte dat lasihuvvojit oahppoplánii, dahje dat leat stuđeanttaid 
asttuáigge. Dalle daidda oassálastin lea eaktodáhtolaš. Asttuáigge 
ordnejuvvon kurssaid oahpaheaddjin sáhttá doaibmat gii beare. 
Oahpuin čoggojuvvo dokumenteren (viidodat, ulbmilat, sisdoalut 
jna.) ja stuđeanttat ohcet oahpuide dohkkeheami logahagas. 
 
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi dohkkeha nuoraidráđi evttohusa. 
 
Mearrádus: 
 
Mearrádus evttohusa mielde. 

Čuvgehuslávdegoddi § 64 14.05.2024 
 

Beavdegirjji dárkkisteaddjit: 

Ohcejoga Nuoraidráđi bealiváldin Ohcejoga skuvlii ja Sámelogahahkii sirdašuvvat 45 minuhta 
oahppodiimmuin 75 minuhta oahppodiimmuide. 
 
88/12.01.02/2023 
 
Čuvgldg 14.05.2024 § 64  

Ohcejoga Nuoraidráđđi lea ovttas skuvllain bargan jearahallama 
sirdašuvvat 75 min oahppodiimmuide. Jearahallan dahkkui 
badjeskuvlla ja logahaga oahppiide. Badjeskuvlla oahppiin 16 ja 
logahaga stuđeanttain 14 guottihedje nappo 30 oahppi guottihedje 
sirdašuvvat 75 min oahppodiimmuide. Badjeskuvllas ja logahagas 
leat oktiibuot 46 oahppi ja stuđeantta. 
  
Oahppiid oaidnu lea, ahte sirdašuvvan 75 min oahppodiimmuide 
livččii buoret, dasgo dalle livčče unnit oahppodiimmut ovtta beaivvi 
áigge. Go oahppoávdnasat leat unnit, de stuđerejuvvon áššit báhcet 
buorebut millii. Sávvamis lea, ahte dalle eai livčče ovtta 
skuvlabeaivvi áigge ovdamearkka dihte golmma iešguđet giela ja 
reálaávdnasa oahppodiimmut. Dalle eai maiddái boađáše leavssut ja 
iehčanas barggut oahppoávdnasiin seamma olu. Dávjá orru leamen 
nu, ahte 45 min ii leat doarvái ovtta oahppodiimmu guhkkodahkan. 
Oahppodiimmus oassi áiggis sáhttá gollat eará áššiid, dego 
teknihkalaš áššiid čoavdimii. Ovtta 45 min oahppodiimmu áigge 
geargá gieđahallat dušše uhca oasáža, ja dalle ruoktot sáhttet 
boahtit eanet leavssut. 
  
75 min oahppodiimmut álkidahtáše vuojulduvvat oahpahanáššiide, 
go oahppodiimmut livčče guhkibut. Oassi stuđeanttain lea dovdan, 
ahte aiddo go lea geargan ng. “stuđerenfártii”, de oahppodiibmu 
nohká ja loahpat barggut báhcet leaksun. Lassin stuđeanttaid 
skuvlabeaivvit sáhtáše leat oanehabbot, ja dalle bázášii eanet áigi 
maiddái asttuáigái. Erenoamážit badjeskuvlla oahppit leat vásihan 
skuvlabeivviid nu guhkkin, ahte daid maŋŋá ii nagot šat bargat eará, 
dušše vuoiŋŋastit. 
   
Ášši válmmaštalai asttuáiggečálli Kaisa Tapiola-Länsman. 
 
Evttohus: 
 
Čuvgehuslávdegoddi váldá nuoraidráđi bealiváldima vuhtii ja 
ávžžuha Ohcejohnjálmmi skuvlla ja Sámelogahaga váldit nuoraidráđi 
bealiváldima vuhtii, go dain plánejit boahttevaš lohkanjagi. 
 
Mearrádus: 
 
Mearrádus evttohusa mielde. 

Čuvgehuslávdegoddi § 65 14.05.2024 
 

Beavdegirjji dárkkisteaddjit: 

Prošeaktahoavda sámegielaid gáiddusoahpahusprošektii lohkanjahkái 2024-2025 
 
71/01.01.01/2023 
 
Čuvgldg 14.05.2024 § 65  

Prošeaktahoavda, Sámegielaid gáiddusoahpahusa pilohttaprošektii 
áigái 1.8.2024-31.7.2025 
(Kuntarekry ohcannr 599530), lea leamaš rabas ohcan láhkai 
Kuntarekry, bargofápmohálddahusa ja maiddái gieldda 
neahttasiidduin ja gieldda almmuhantávvalis. Ohcanáigi nogai 
8.5.2024. Mearreáiggi siste bohte vihtta ohcamuša. Doaimma ohce 
Turunen Sirpa, Helander Hanna, Njunnas Laura, Katekeetta Anu ja 
Ylinampa Laura. 
 
Ohcanalmmuhus, čoahkkáigeassu ohcciin ja ohcamušáššegirjjit leat 
oaidnin láhkai čoahkkimis. 
 
Ášši válmmaštalai gielddahoavda Päivi Kontio. 
 
Evttohus: 
 
Sámegielaid gáiddusoahpahusa pilohttaprošeavtta 
prošeaktahoavdda doibmii válljejuvvo 1.8.2024-31.7.2025 Hanna 
Helander, guhte lea dikšon doaimma máŋga jagi erenoamáš bures, 
ja sus lea doibmii gáibiduvvon skuvlejupmi. Várresadjái válljejuvvo 
Laura Ylinampa.  
 
Mearrádus: 
 
Mearrádus evttohusa mielde. 

Čuvgehuslávdegoddi § 66 14.05.2024 
 

Beavdegirjji dárkkisteaddjit: 

Mánáiddikšu doaibma Njuorggáma beaiveruktui 1.6.2024-31.8.2024 
 
71/01.01.01/2023 
 
Čuvgldg 14.05.2024 § 66  

Mánáiddikšu doaibma Njuorggáma beaiveruktui 1.6.2024-31.8.2024 
(Kuntarekry ohcannr 598692), lea leamaš rabas ohcan láhkai 
Kuntarekry, bargofápmohálddahusa ja maiddái gieldda 
neahttasiidduin ja gieldda almmuhantávvalis. Ohcanáigi nogai 
7.5.2024. Mearreáiggi siste bohte golbma ohcamuša. Doaimma 
ohce Schichmann Cecilia, Chinnaiyan Selvarasu ja Salmus Salla.  
 
Ohcanalmmuhus, čoahkkáigeassu ohcciin ja ohcamušáššegirjjit leat 
oaidnin láhkai čoahkkimis. 
 
Ášši válmmaštalai vs. árrabajásgeassinhoavda ja Ohcejohnjálmmi 
skuvlla hálddahuslaš rektor Siw Westerback. 
 
Evttohus: 
 
Njuorggáma beaiveruovttu mánáiddikšun áigái 1.6.2024-31.8.2024 
válljejuvvo Schichmann Cecilia, geas lea servodatpedagoga dutkkus 
ja bargohárjánupmi ja máhttu nuoraidbarggus ja erenoamáš 
nuoraidbarggus. 
 
Mearrádus: 
 
Mearrádus evttohusa mielde. 

Beavdegirjji dárkkisteaddjit: 

Nuppástusohcangielddut 
Gieldduid 
vuođuštus
at 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 49-54, 59, 60, 62-64 
  
  
 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 

čuovvovaš mearrádusaide ii oaččo ohcat nuppástusa váidimiin: 
 Paragráfat 
 48, 55-58, 61, 65, 66 
  
  
 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 

mearrádusaide ii oaččo ohcat nuppástusa váidimiin. 
 Paragráfat ja váidingieldduid vuođuštusat 
  
  
Vuigengáibádusrávvagat 
Vuigengáib
ádus- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Eiseváldi, geasa vuigengáibádus dahkkojuvvo, čujuhus ja poastačujuhus: 

eiseváldi ja 
-áigi 

Ohcejoga čuvgehuslávdegoddi 
PL 41 
99981 Ohcejohka 
 

 Paragráfat 
 48, 55-58, 61, 65, 66 
  
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gehččojuvvo, ahte gieldda lahttu lea 
ožžon mearrádusas dieđu čieža beaivve geažes das, go beavdegirji lea biddjon oaidnin láhkai 
almmolaš diehtofierbmái. 

Vuigengáib
ádusa 
sisdoallu 

Vuigengáibádusas galgá boahtit ovdan gáibádus oktan vuođuštusaiguin ja dan galgá 
vuigengáibádusa dahkki vuolláičállit. 

Váiddačujuhus 
Váiddaeise
váldi ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan 
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu 
ohcat nuppástusa gieldaváidagiiguin maiddái áššáiosolaš ja gieldda lahttu. 

 Váiddaeiseváldi, čujuhus ja poastačujuhus 
  Pohjois-Suomen hallinto-oikeus (Davvi-Suoma hálddahusriekti) 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  
 Eará váiddaeiseváldi, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

Beavdegirjji dárkkisteaddjit: 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - mainna láhkai mearrádusas váidojuvvo ja nuppástus, mii dasa gáibiduvvo 
 - nuppástusgáibádusa vuođuštusat 
 
Váiddagirjji galgá váidi dahje váiddagirjji eará čálli vuolláičállit. Jos dušše čálli lea vuolláičállán 
váiddagirjji, de das galgá máinnašit maiddái čálli ássangieldda, poastačujuhusa ja telefonnummira. 
 
Váiddagirjái galgá laktit mearrádusa, man váidá, álgoálgosažžan dahje virggi beales riektadin 
duođaštuvvon kopiijan ja duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid 
doaimmah
eapmi 

Váiddaáššegirjjiid galgá doaimmahit váiddaeiseváldái ovdal váidináiggi nohkama. Jos váidináiggi 
maŋimus beaivi lea bassebeaivi, iehčanasvuođabeaivi, válborbeaivi, juovla- dahje jonssotruohtta 
dahje árgalávvardat, de váiddaáššegirjjiid oažžu doaimmahit váiddaeiseváldái vuosttas árgabeaivve 
dan maŋŋá. Iežas ovddasvástádusain váiddaáššegirjjiid sáhttá sáddet poastta dahje áirasa mielde. 
Postii váiddaáššegirjjiid berre guođđit nu áiggil, ahte dat gerget boahtit mearrebáikái ovdal go 
váidináigi nohká. 

  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 
Lassedieđu
t 

 

  
  
  
  
 Dárkilis vuigengáibádusráva/váiddačujuhuslaktojuvvo beavdegirjji váldosii. 
1) Jos doaimmahuvvo eará sadjái go váiddaeiseváldái.  Laktojuvvo beavdegirjái 

 


